
GOUVÈNÈ CUOMO ANONSE RE-AKREDITASYON ENSTITI KANSÈ ROSWELL PARK KÓM SANT 

KONPREYANSIF NASYONAL  

 

Rezilta deziyasyon prestije nan sibavansyon fon Federal Sibstansyèl nan Enstiti Nasyonal Kansè  

 

Gouvènè Andrew M. Cuomo jodia te anonse ke National Cancer Institute (NCI) te deziyen Roswell Park 

Cancer Institute (RPCI) kòm yon sant kansè konpreyansif, renouvle yon sipò sibvansyon pou senkan apre 

li te bay sant kansè a gwo nòt pandan yon resan pwosesis revizyon difisil. Deziyasyon NCI distenge RPCI 

de lòt sant kansè yo akoz ekselans ak kapasite syantifik ak kapasite tretman yo. Pou deziyen yon Sant 

Kansè Konpreyansif NCI; yon etablisman dwe demontre pwofondè etandi aktivite nan laboratwa, klinik 

ak popilasyon ki baze sou rechèch. Yon sant dwe bay tou sansibilizasyon, edikasyon ak enfòmasyon sou 

kansè a kominite li sèvi yo. 

 

“Tankou youn nan premye enstitisyon medikal Buffalo, Roswell Park enpòtan a stati pati lwès New York 

tankou yon destinasyon swen sante nivo mondyal - e kòm youn nan 41 Sant kansè konpreyansif nan tout 

peyi a, li se yon senbòl espwa pou pasyan ak fanmi yo byen lwen dèyè New York,” Gouvènè Cuomo te 

deklare. “Mwen felisite RPCI paske li te revize distenksyon enpòtan sa a, sa ki esansyèl nan pouswit 

rechèch ak bon jan kalite swen pasyan” 

 

Sibvansyon an bay $19 milyon dola sou yon peryòd senkan nan fon devlopman pou avanse objektif 

syantifik ak favorize rechèch nan sis domèn rechèch spesifik; jenetik, kansè jenito-irinè, syans 

popilasyon, estrès selilè ak terapi biyo-fizik, iminoloji timè ak imino-terapi, terapetik eksperimantal. Eta 

New York bay apeprè $100 milyon dola an sipò a RPCI chak ane.  

 

Roswell Park Cancer Institute se yon kòporasyon benefis piblik. RPCI te yon pati nan Depatman Sante 

NYS jiska 1999 lè, konfòmeman a lwa Roswell Park Institute Corporation, li vini yon benefis kòporasyon 

piblik nan fason pou bay pi gwo fleksibilite operasyonèl. Health Research Incorporated (HRI) bay platfòm 

ak ekspètiz pou Depatman Sante Eta New York (DOH) ak enstitisyon li yo ansanm avèk enstiti Roswell 

Park Cancer (RPCI) pou fè konpetisyon pou fon sibvansyon ekstèn nan yon anviwonman ki otman 

konpetitif. DOH gen yon istwa kolaborasyon pandan lontan avèk RPCI nan travay pou amelyore Rejis 

Kansè New York. Chèchè yo nan toulède enstitisyon yo te itilize done nan rejis la pou fè kontribisyon 

enpòtan a epidemyoloji ak sèvis rechèch sante ak kontribye a efò siveyans kansè nasyonal. 

Grasa deziyasyon NCI, Roswell Park rekonèt pou tretman syantifik ekspètiz kòm li sèvi non sèlman a 

kominote lokal yo, men li atenn zòn adisyonèl Eta New York epi kontribye pou ogmante konesans ak 

piwo standa swen kansè nasyonalman. 

 

Prestij nasyonal ak lokal paske li te deziyen kòm yon Sant Kansè Konpreyansif NCI epi ede RPCI pou atire:  

• Syantifis kalifye yo ak klinisyen yo, kap chèche pwogram rechèch ak tretman de pwent kote 

kontribisyon yo pral fè yon diferans 

• Ogamnte sipò nan sous filantwopik yo 

• Enterè nan biyoteknoloji ak endistri famasetik 

 

Pasyan yo benefisye nan jwenn aksè a milti-disiplinè, tretman modèn, ekspètiz nan ra kansè, esè klinik, 

edikasyon, ak pwogram kontwòl kansè. Kominote Lwès New York benefisye nan enpak ekonomik pozitif 

yon enstitisyon klas mondyal ki anplwaye plis pase 3,000 moun. 

 

“Resi yon nòt sipèb sou renouvèlman nan baz sibvansyon NCI se yon testaman nan travay eksepsyonèl 

nan ekip Roswell Park ak afime ke nou angaje pou kondwi rechèch inovativ ak pyonye ak bay pasyan an 

swen egzanplè,” te deklare Dr. Donald Trump, prezidan ak PDG. “Sa yo se atribi yon sant kansè mondyal 

e nou fyè paske NCI te rekonèt kalite pwogram kansè nou an ak fakilte.”  

 

Depite Brian Biggins, te deklare, “Nenpòt moun ki te travèse pòt Roswell Park Cancer Institute konnen 

ke se yon plas spesyal e klasman sa ak deziyasyon an konfime l. Pati Lwès New York gen anpil chans pou l 

genyen youn nan pi bèl enstalasyon kap bay rechèch sou kansè ak swen la nan lakou nou an. Grasa 

angajman federal sa a nou bay Roswell sipò pou kontinye misyon yo, bay lavi ak espwa non sèlman a 

moun sa yo yap sèvi men tout moun kap soufri avèk kansè.” 

 

Senatè Tim Kennedy te deklare, “Rechèch de pwent te fèt la nan Roswell Park Cancer Institute pral ede 

sove lavi, pandan lap revolisyone tretman ak ouvri chemen an nan batay kont kansè. Re-akreditasyon 

Roswell park pral prezève plas li pami sant kansè konpreyansif peyi, ak asire li rete yon fòs motè santral 

rapid kwasans nan kanpis Buffalo Niagara Medical ak tout pati lwès rejyon New York. Sa a pwoteje 

travay la ak asire ke Roswell rete yon limyè espwa pou fanmi yo ki nan bezwen. Mèsi a Gouvènè Cuomo 

pou lidèchip li ak angajman a Buffalo ak lwès New York.” 

 

Manm asanble Crystal Peoples-Stokes, te deklare, “Roswell Park Cancer Institute te manyen preske chak 

manm nan kominote nou an avèk pi wo nivo swen pou kansè. Mwen konplimante pèsonèl pou efò 

ekstra-òdinè ki te fèt pou resevwa deziyasyon National Comprehensive Cancer Center. Se yon onè 

merite pou rekonèt pa Gouvènè Cuomo e tout moun ki te benefisye nan genyen Roswell Park ki lokalize 

nan lwès New York.” 

 

“Re-deziyasyon siksè “Roswell Park” pa NCI antanke enstiti klas mondyal kansè ajoute nan gran dinamik 

ki sou wout nan Buffalo,” te deklare Majsitra Byron Brown, note ke $4.3 bilyon dola nan aktivite 

devlopman ekonomik kontinyèl nan Buffalo ki espere pou jenere plis pase 10,000 nouvo djòb pandan 

pwochen ane yo. “Rekonesans kontinyèl NCI se yon onè pou Roswell Park ak plis prèv prèv angajman 

Roswell nan sante ak byennèt rezidan yo nan vil la, ansanm avèk pozisyon l tankou yon gwo aktè nan 

renesans Buffalo. Yon fwa li fini, nouvo sant syans klinik $40 milyon dola Roswell Park pral pote 

envestisman adisyonèl ak travay nan kominote nou an. Jodia, Mwen egalman remèsye Gouvènè Cuomo 

ak sipò eta pou asire rezidan yo nan vil la ak vizitè yo pou kontinye genyen pi bon swen kansè posib la 

nan pwòp lakou nou.” 

 

Misyon Roswell Park Cancer Institute (RPCI) se pou konprann, evite ak trete kansè. Yo te kreye RPCI nan 

ane 1898. Li te youn nan premye sant kansè nan peyi a ki te pote non sant kansè jeneral ki deziyen 

National Cancer Institute, epi li rete sèl sant ki gen deziyasyon sa a nan pati nò New York. Enstiti a se yon 

manm prestijye National Comprehensive Cancer Network, yon alyans sant kansè prensipal nasyon an; li 

konsève sant filyal yo; epi li se yon patnè nan pwogram kolaborasyon nasyonal ak entènasyonal. Pou 

jwenn plis enfòmasyon, konekte sou Entènèt nan sitwèb http://www.roswellpark.org, rele 1-877-ASK-

RPCI (1-877-275-7724), oswa voye imèl nan askrpci@roswellpark.org. 

